
SLIK KAN DU STØTTE DEN  
SJØLVSTENDIGE LESINGA 

TIL BARNET DITT

1.KLASSE



LESEUTVIKLINGA TIL  
BARNET
Barnet ditt brukar ulike strategiar for å lese. 
Dette avheng av kor langt barnet har kome i si 
leseutvikling. I starten vil barnet ofte hugse og 
gjette fleire av orda ut frå bilete og handling i 
boka.

Barnet samanliknar etter kvart si første gjetting 
med den første bokstaven/lyden i ordet.  
Deretter vil barnet begynne å bruke alle lydar 
til bokstavane og trekke dei saman til ord. Etter 
kvart vil lesinga til barnet bli meir automatisert og 
flytande. 

STØTT BARNET SI LESING 
AV ORD
Når det er ord som barnet ditt ikkje kan lese, kan du 
støtte det ved å
•	 la barnet ditt gjette ordet ut frå bileta eller 

samanhengen
•	 oppmode barnet ditt til å seie den første 

bokstaven/lyden i ordet
•	 lese ordet høgt for barnet ditt

Som utgangspunkt bør du ikkje rette når barnet ditt 
les feil med mindre det går utover forståinga av det 
som har blitt lese. Når barnet ditt har lese teksta 
ferdig, kan du velje å gå attende i teksta og spørje 
om eit eller to ord.

GJE BARNET DITT LESELYST
Jo større leselyst barnet ditt har, desto betre blir 
barnet ditt til å lese. Ditt barn får lyst til å lese når 
det merkar at du er interessert og oppmuntrar til 
å lese.

Du kan oppmuntre barnet ditt ved å seie
•	 eg ser at du øver deg og blir betre til å lese
•	 eg ser at du prøver å lese vanskelege ord
•	 eg gleder meg til å lese saman med deg att

Det er avgjerande at barnet ditt øver seg og er 
glad for å kunne lese.

NIVÅET PÅ BOKA
Bøkene som barnet ditt les skal passe til 
lesenivået til barnet. Barnet ditt skal kunne 
lese dei fleste orda sjølv. Merkar du at 
teksta er for vanskeleg, bør du lese den 
høgt. Etterpå kan barnet ditt sjølv prøve å 
lese. Det kan vere ei støtte for barnet at du 
peiker på orda medan de les.

Sss

Kan du si lyden 
til den første 
bokstaven?

Eg kan sjå at du blir ein 
betre lesar når du øver.


